
Re motlotlo go itsise ka go tsenngwa ga baithuti ba le bane ba ba solofetsang mo lenaneong 

la rona la dibasari, mmogo le go tlhomiwa ga Rankobu Victor Sefuli jaaka Moithuti wa Ditiro 

tsa Loago, e leng kgato e nngwe mo maitlamong a rona a go tlhabolola bašwa.

Baamogedi ba basari ba tla amogela tshegetso ya ditšhelete, tataiso, le go tlhagelela mo 

tiragatsong, go ba tlamela ka didiriswa tsa go atlega mo dithutong le go nna le seabe mo 

baaging ba bone. 

Victor Sefuli, yo ga jaana a ithutela dikerii ya Master’s mo Population Studies and Sustainable 

Development, o tsena mo setlhopheng sa rona ka lemorago le le nonofileng la thuto le 

boineelo jwa gagwe mo go tokafatseng baagi. Mo tirong ya gagwe, o tla tshegetsa go nna 

le seabe ga baamegi le maiteko a tlhabololo.

“Keletso e Victor a nang le yone ya 

go tokafatsa baagi e tsamaisana 

sentle le tiro ya rona. Mmogo le 

barutegi ba rona ba bantšhwa, o 

ipaakanyeditse go oketsa seabe sa 

rona mo thutong le mo tlhabololong 

ya bokgoni, go tlhama ditsela 

tsa bašwa mo baaging ba ba re 

amogelang.” - Modiri wa Tiragatso 

ya Loago wa Bokamoso Solar, Moh 

Kebapetse Dipitse.

GO BEELETSA MO BAETELEDIPELENG BA ISAGWE

GO MAATLAFATSA DI SMME 
KWA MATLOSANA

Q1 MAIKARABELO A KOTARA

Re tsweletse go nna le seabe se se botlhokwa 

ka lenaneo la rona la Tlhabololo ya Kgwebo, 

ka go neelana ka didiriswa tse di botlhokwa go 

dikgwebo tse pedi tsa selegae tsa SMMEs, Blue 

Olive Solutions le Jos Cater Service, tse di leng 

kwa Kanana, Orkney

Tshegetso e, e e akaretsang didiriswa tsa dijo 

le ditharabololo tsa poloko, e tla tokafatsa 

bokgoni jwa tiro, go letla dikgwebo ka bobedi 

go gola, go tlhola ditiro, le go direla baagi ba 

tsone botoka. Baemedi ba puso selegae ba 

ne ba le teng mo tiragalong ya go neelana 

ka didiriswa tseno, ba bontsha ka fa go leng 

botlhokwa ka teng gore go nne le dikamano 

tsa puso le tsa poraefete go tsweledisa pele 

kgolo ya ikonomi e e akaretsang botlhe.

“Re leboga Bokamoso Solar go tswa pelong ka 

go tswelela ga bone go beeletsa mo baaging ba 

rona. Seno se bua ka tlhamalalo le thomo ya rona 

ya go maatlafatsa di-SMME le go rotloetsa kgolo. 

Re rotloetsa go atolosa ditšhono tseno go ralala 

Matlosana.” - MMC wa Tlhabololo ya Ikonomi ya 

Selegae, Mokhanselara Wesley Kgang. 

